
Disgrifiad Swydd: Swyddi Gwasanaethau Proffesiynol

	Cyfadran/Cyfarwyddiaeth/Maes Gwasanaeth
	Cynllunio, Perfformiad a Mewnwelediad

	Teitl y Swydd:
	Dadansoddwr Deallusrwydd Busnes Cynorthwyol

	Adran/Pwnc:
	Cynllunio, Perfformiad a Mewnwelediad

	Cyflog:
	Gradd 6

	Oriau gwaith:
	35 (oriau rhan-amser ar gael)

	Nifer y swyddi:
	1

	Contract:
	Swydd am gyfnod penodol yw hon i gyflenwi yn ystod cyfnod mamolaeth. 

	Lleoliad:
	Bydd deiliad y swydd hon yn gweithio ar Gampws Parc Singleton



	Prif Ddiben y Swydd

	
Mae'r swydd Dadansoddwr Deallusrwydd Busnes Cynorthwyol yn rhan o'r tîm Data, Gwybodaeth a Mewnwelediad ac mae'n cynorthwyo wrth gyflawni dadansoddiad data strategol, llywodraethu data a deallusrwydd. Gan weithio gyda chydweithwyr, mae'r rôl yn cefnogi datblygiad deallusrwydd y Brifysgol sy'n ymateb i anghenion defnyddwyr ar amrywiaeth o lefelau.

Bydd y cyfrifoldebau dydd i ddydd yn bennaf yn cynnwys ymdrin â setiau data a'u dadansoddi ac yna datblygu adroddiadau gan ddefnyddio offer megis Microsoft Power BI ac Excel.


1. Gwaith Tîm - Gweithredu fel hyrwyddwr ar gyfer data, dadansoddi data a llywodraethu data, ar draws y sefydliad, gan hyrwyddo arloesi, dysgu ac arfer da.  Cefnogi gweithrediadau dydd i ddydd y tîm a gweithredu fel cymorth rheng flaen i sicrhau bod ceisiadau newydd am ddata, gwybodaeth a dealltwriaeth yn cael eu rheoli'n effeithiol. 

Cefnogi datblygiad systemau a phrosesau a'u rhoi ar waith er mwyn galluogi amrywiaeth o ddefnyddwyr i gael mynediad at ddata, gwybodaeth a dealltwriaeth yn effeithiol ac mewn modd amserol. 

Cefnogi'r tîm wrth fonitro cynnydd llifoedd gwaith i sicrhau bod dyddiadau cau yn cael eu bodloni, a bod allbynnau allweddol yn cael eu blaenoriaethu. Bod yn ymwybodol o ofynion sy’n gysylltiedig â datganiadau statudol allanol a chefnogi'r tîm i sicrhau bod cyflwyniadau’n gywir ac yn brydlon.

Cefnogi'r gwaith o weinyddu a phrosesu ceisiadau diogelu data (GDPR) a rhyddid gwybodaeth yn effeithiol.

2. Dadansoddi a Gwybodaeth - Casglu, coladu, glanhau a dehongli data i ganfod gwybodaeth ystyrlon y gellir gweithredu arni. Cefnogi'r tîm i nodi a defnyddio’r dulliau dadansoddol mwyaf priodol er mwyn dod â ffynonellau gwahanol ynghyd i adrodd hanes gan gynnwys dadansoddi cystadleuwyr.
Cefnogi'r gwaith o ddarparu gwybodaeth, tystiolaeth a dadansoddeg fusnes i lywio mentrau newid a datblygiadau strategol y Brifysgol, gan gynnwys ceisiadau am gyllid allanol er mwyn cynyddu nifer y myfyrwyr mae’r Brifysgol yn eu recriwtio, ei hymchwil a’i hincwm yn unol â strategaeth y Brifysgol.
3. Dealltwriaeth a gallu technegol - Cefnogi prosiectau'n effeithiol er mwyn cyflawni canlyniadau o'r ansawdd orau ar gyfer y sefydliad.
Bod yn ymwybodol o ddatblygiadau yn y diwydiant i wneud defnydd cost effeithiol o offer a thechnolegau newydd ac sy'n dod i'r amlwg. Bod yn ymwybodol o’r datblygiadau diweddar o ran offer dadansoddeg digidol a chynhyrchion trin data.
4. Gwirio a Dilysu – Cefnogi gwelliant, cywirdeb a chyflawnrwydd casgliadau o setiau data craidd y Brifysgol e.e. llwyth myfyrwyr, data am staff a myfyrwyr, etc.
Cefnogi dadansoddiad datganiadau data statudol allweddol, asesu'r goblygiadau ar gyfer tablau cynghrair, y Fframwaith Rhagoriaeth Ymchwil, y Fframwaith Rhagoriaeth Addysgu a'r effaith ar recriwtio myfyrwyr. 
Datblygu a chefnogi prosesau sy'n sicrhau cywirdeb ac ansawdd dadansoddi data 
Gwelliant Parhaus – Ymwneud â gwaith i wella gwasanaethau, gweithdrefnau a phrosesau’r adran yn barhaus a chyfrannu at y gwaith hwn ac at ddatblygiad parhaus ymagwedd Prifysgol Abertawe at Ddata, Gwybodaeth a Dealltwriaeth

	Dyletswyddau cyffredinol
	7. Cyfrannu'n llawn at bolisïau Galluogi Perfformiad ac Iaith Gymraeg y Brifysgol.
8. Hyrwyddo cydraddoldeb ac amrywiaeth mewn arferion gwaith a chynnal perthnasoedd gweithio cadarnhaol.
9. Arwain ar wella perfformiad iechyd a diogelwch yn barhaus drwy ddealltwriaeth gadarn o’r proffil risg a datblygu diwylliant iechyd a diogelwch cadarnhaol. 
10. Unrhyw ddyletswyddau eraill y mae'r Gyfadran / Gyfarwyddiaeth / Maes Gwasanaeth wedi cytuno arnynt.
11. Sicrhau bod rheoli risg yn rhan annatod o'ch gweithgareddau beunyddiol i sicrhau bod arferion gwaith yn cydymffurfio â Pholisi Rheoli Risg y Brifysgol. 


	Gwerthoedd y Gwasanaethau Proffesiynol
	Mae'r holl feysydd Gwasanaethau Proffesiynol ym Mhrifysgol Abertawe yn gweithredu yn ôl cyfres ddiffiniedig o Werthoedd Craidd - Gwerthoedd Gwasanaethau Proffesiynol - a disgwylir i bawb allu dangos ymrwymiad i'r gwerthoedd hyn o'r adeg cyflwyno cais am swydd i gyflawni eu rolau o ddydd i ddydd. Mae ymrwymiad i'n gwerthoedd ym Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym.
Rydym yn Broffesiynol
Rydym yn ymfalchïo mewn defnyddio ein gwybodaeth, ein sgiliau, ein creadigrwydd, ein huniondeb a'n doethineb i ddarparu gwasanaethau arloesol, effeithiol ac effeithlon ynghyd ag atebion o safon ardderchog.

Rydym yn Cydweithio           
Rydym yn ymfalchïo mewn amgylchedd gweithio rhagweithiol a chydweithredol o gydraddoldeb, ymddiriedaeth, parch, cydweithio a her, i ddarparu gwasanaethau sy'n ceisio rhagori ar anghenion a disgwyliadau cwsmeriaid.
Rydym yn Ofalgar
Rydym yn cymryd cyfrifoldeb am wrando ar ein myfyrwyr, ein cydweithwyr, ein partneriaid allanol a'r cyhoedd, eu deall ac ymateb yn hyblyg iddynt, fel bod pob cysylltiad rhyngddynt a ni yn brofiad personol a chadarnhaol. 
Mae ymrwymiad i'n gwerthoedd ym Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym.


	
Manyleb Person

	Meini Prawf Hanfodol:
Gwerthoedd:
· Tystiolaeth o ymfalchïo mewn darparu gwasanaethau ac atebion proffesiynol
· Gallu gweithio mewn amgylchedd o gydraddoldeb, ymddiriedaeth a pharch i ddarparu gwasanaethau sy'n ceisio rhagori ar anghenion a disgwyliadau'r cwsmeriaid.
· Tystiolaeth o ymagwedd ofalgar at eich holl gwsmeriaid, gan sicrhau profiad personol a chadarnhaol. 
Cymwysterau: 
Cymhwyster neu brofiad perthnasol mewn maes pwnc rhifoli

Profiad: 
1. Profiad o weithio gyda data a gwybodaeth neu hyfforddiant/cymwysterau cyfwerth 
2. Gwybodaeth am offer dadansoddi a delweddu data i gefnogi'r broses gwneud penderfyniadau.
3. Gwybodaeth am yr agweddau pobl, proses a thechnoleg ar lywodraethu data mewn ffordd dda
Gwybodaeth a Sgiliau:
1. Sgiliau dadansoddi da a’r gallu i geisio, coladu, dadansoddi a dehongli data ansoddol a meintiol 
2. Sgiliau cyfathrebu effeithiol a’r gallu i gyfathrebu'n gryno ac yn effeithiol ag amrywiaeth o gynulleidfaoedd drwy gyfryngau gwahanol.
3. Ffocws ar ganlyniadau, gyda sgiliau cydweithio, trefnu, amldasgio a chynllunio ardderchog i sicrhau bod dyddiadau cau yn cael eu bodloni.
4. Sgiliau rhyngbersonol ardderchog a'r gallu i ryngweithio'n broffesiynol â grŵp amrywiol o randdeiliaid mewnol ac allanol. 
Meini Prawf Dymunol:
5. Profiad yn y sector addysg uwch
6. Y gallu i weithio gyda phlatfform deallusrwydd busnes cydnabyddedig ar lefel menter e.e. Microsoft Power BI, Tableau, SAS Visual Analytics, Qlikview, etc.
7. Profiad o weithio gydag iaith ystadegol neu ymholi fel SQL, SAS, R neu gyfwerth


	Lefel Iaith Gymraeg
	Level 1 – ‘a little’ - pronounce Welsh words. Able to answer the phone in Welsh (good morning / afternoon). Able to use very basic every-day words and phrases (thank you, please etc.). Level 1 can be reached by completing a one-hour training course.

Am ragor o wybodaeth am Lefelau'r Iaith Gymraeg, gweler tudalen we’r Asesiad o Sgiliau Iaith Gymraeg, sydd ar gael yma.

	Gwybodaeth Ychwanegol
	Ymholiadau anffurfiol: Phil Peddle P.Peddle@abertawe.ac.uk 

